
Əhalinin sosial müdafiəsinin 
gücləndirilməsinə diqqət ildən-ilə artır 

Şəhid ailələrinə və müharibə ve-
teranlarına, Qarabağ əlillərinə  yeni 
mənzillərin verilməsi artıq ənənə halını 
alıb.  Ölkə başcısının  “Azərbaycan  
Respublikasında 2020-ci il üçün eh-
tiyac meyarının həddi haqqında” və 
“Azərbaycan Respublikasında  2020-ci il 
üçün yaşayış minimumu haqqında”  qa-
nunların  qəbulu ilə əlaqədar  imzaladığı 
2019-cu il 29 noyabr tarixli sərəncamları  
əhalinin sosial müdafiəsinin  
gücləndirilməsi istiqamətində atılan 
daha bir qətiyyətli addım oldu. 2020- ci il 
yanvarın 1-dən qüvvəyə minəcək bu qa-
nunlar dövlət başçımızın insan amilinə 
verdiyi dəyərin növbəti təzahürüdür.

Söz yox ki, buna qədər də əhalinin 
sosial müdafiəsinin gücləndirliməsi 
istiqamətində çoxsaylı  layihələr reallaş-
dırılmış, fərman və sərəncamlar imza-
lanmışdır. Ölkə Prezidentinin “Əhalinin 
sosial müdafiəsinin gücləndirilməsi 
sahəsində əlavə tədbirlər haqqında”  25 
fevral 2019-cu il tarixli sərəncamı xüsusi 
qeyd edilməldir. Bu sərəncam, demək 
olar ki, aztəminatlı  ailələri, bu qəbildən 
olan  bütün təbəqələri əhatə edib. Bu 

yaxınlarda dövlətimizin başçısı “Əhalinin 
sosial müdafiəsinin yaxşılaşdırılmasına 
dair əlavə tədbirlər haqqında”  daha bir 
sərəncam imzaladı. 

Əmək və Əhalinin Sosial Müdafiəsi 
Nazirliyinin Abşeron rayonu, Məmmədli 
kəndində yeni yaşayış binalarından alın-
mış daha 100 mənzili şəhid ailələrinə, 
Qarabağ müharibəsi və 20 Yanvar 
əlillərinə təqdim etməsi bu istiqamətdə 
görülən işlərin uğurlu  davamıdır.  Yeri 
gəlmişkən, qeyd edim ki, 2018-ci 
ildə Qarabağ müharibəsi əlilləri və 
şəhid ailələrinə nəzərdə tutulduğun-
dan 3 dəfə çox olmaqla 626 mənzil 
təqdim edilib. 2019-cu ildə isə şəhid 
ailələrinə, ölkəmizin ərazi bütövlüyünün, 
müstəqilliyinin və Konstitusiya quru-
luşunun müdafiəsi ilə əlaqədar əlilliyi 
olan vətəndaşlara 934 mənzil verilməsi 
nəzərdə tutulub. Onlardan artıq 486 
mənzil və fərdi ev verilib. Qalan mənzil 
və fərdi evlərin də bu ilin sonuna qədər 
verilməsi təmin ediləcək. Bugünədək 
müharibə əlilləri və onlara bərabər 
tutulan vətəndaşlara 6400-dək minik 
avtomobilinin verilməsi insan amilinə 
verilən dəyərin bariz nümunəsidir. 

Rəhbərlik etdiyim “Əlillərə və 
Aztəminatlı Ailələrə İctimai Dəstək” 
Fondu  imkansız ailələrə, sağlamlıq 
imkanları məhdud şəxslərə daim diqqət 
göstərir,  mütəmadi olaraq regionla-
ra gedib  bu qəbildən olan insanlara 
görüşür, onlara madii yardım göstərir. 
Novruz və Qurban bayramlarında 
onlarla bir yerdə olur, sovqatıar ve-
ririk. Yeri gəlşimkən, qeyd edim ki, 
regionlarda da yerli icra hakimiyyəti 
orqanlarının rəhbərləri  belə tədbirlərdə 
böyük məmnuniyyətlə iştirak edir, 

bayram günlərində aztəminatlı ailələrlə, 
həmçinin sağlamlıq imkanları məhdud 
insanlarla bir yerdə olurlar. Fondun 
dəstəyi ilə Şəki, Qax, Zaqatala və 
Balakən rayonlarında yaşayan 250-dən 
çox imkansız ailə həkim müayinəsindən 
keçirilmiş, 7 xəstə əməliyyat olunması 
üçün Avrasiya hospitalına dəvət  edil-
mişdir. Şəki şəhərində müqəddəs bay-
ramlarda  və digər əlamətdar günlərdə 
şəhər icra hakimiyyəti ilə birgə keçirdi-
yimiz aksiyalarda, RİH  başçısı Elxan 
Usubov, adətən,  tədbirlərin sonuna 
qədər  sağlamlıq imkanları məhdud olan 
insanlarla bir yerdə olur, onların qayğısı 
ilə maraqlanır.  

Aztəminatlı ailələrin üzvləri və 
sağlamlıq imkanları məhdud insanlar 
onlara göstərilən qayğıya  və xeyirxah 
əmələ görə möhtərəm Prezidentimizə 
minnətdarlıq edir, ona inandıqlarını və 
güvəndiklərini bildirirlər. 

Gülbəniz BAYRAMOVA, 
“Əlillərə və Aztəminatlı  

Ailələrə İctimai Dəstək”  
Fondunun  prezidenti 

Aparılan islahatlar, digər tərəfdən, 
əmək  məşğulluq, sosial müdafiə və sosial 
təminat sahələri üzrə əhaliyə xidmətlərin 
keyfiyyətinin müasir əsaslar üzərində 
yüksəldilməsini təmin edir. Xüsusilə 
Birinci vitse-prezident, Heydər Əliyev 
Fondunun prezidenti Mehriban xanım 
Əliyevanın təşəbbüsü olan DOST  layihəsi 
bu vacib məqsədə nail olunmasına imkan 
verib. Bakıda və növbəti ildən etibarən 
regionlarda DOST mərkəzləri şəbəkəsi 
genişləndiriləcək. Bakıda keçirilən, 
informasiya texnologiyaları  məhsul və 
xidmətlərin nümayiş olunduğu “Baku-
tel” sərgisində Əmək və Əhalinin Sosial 
Müdafiəsi Nazirliyinin tabeliyindəki DOST 
agentliyi də iştirak edirdi. Sərgidə mərkəz  
vətəndaşlara qeydiyyat prinsipi olmadan 
xidmətlər təqdim edirdi. Öyrəndik ki, 
DOST Mərkəzi açılandan indiyədək 55 
min vətəndaşa xidmət göstərib, vətəndaş 
məmnunluğu səviyyəsi isə 95 faizdən çox-
dur.  2025-ci ilədək Bakıda və ölkəmizin 

regionlarında 31 DOST mərkəzinin yara-
dılması planlaşdırılır.

“Bakutel” sərgisində insanların 
DOST mərkəzi ilə bərabər, sosial 
sahədə xidmətlərin proaktivliyini təmin 
edən müxtəlif internet portallarından, 
“Məşğulluq” altsistemindən və digər 
nailiyyətlərdən yararlandıqlarını gördük.

Qeyd edək ki, görülən işlər sırasında 
əmək, məşğulluq, sosial təminat sahələri 
üzrə xidmətlərin elektronlaşdırılması 
tədbirləri də xüsusi əhəmiyyət kəsb edir. 
2019-cu ildə 19 müavinət və təqaüd 
növü üzrə təyinatın da elektronlaşdırıl-
ması nəzərdə tutulub. Onlardan uşağın 
doğulmasına görə birdəfəlik müavinətin, 
sağlamlıq imkanları məhdud 18 yaşadək 
uşağa aylıq müavinət və həmin uşa-
ğa qulluğa görə Prezidentin aylıq 
təqaüdünün, əlilliyə görə aylıq müavinətin  
elektron qaydada təyinat mexanizmi 
artıq istifadəyə verilib. Digər müavinət 
və təqaüd növləri üzrə təyinatların da 

elektronlaşdırılması işləri davam etdirilir. 
Bundan sonra vətəndaşların müavinət, 
təqaüd, pensiya, maddi yardım, şəhid 
vərəsələri kimi birdəfəlik ödəmə və dövlət 
tərəfindən avtomobillə təminat barədə 
arayışları almaları üçün hansısa quruma 
müraciət etmələrinə ehtiyac yoxdur. Onlar 
həmin arayışları artıq özləri istənilən vaxt 
e-qaydada  əldə edə biləcəklər.  

Xidmətlərin elektronlaşdırılması 
vaxt itkisinə yol verməməklə bərabər, 
vətəndaş--məmur münasibətlərindəki 
neqativliyi də aradan qaldırır. Bununla da 
vətəndaş məmnunluğu yaranır. Cənab 
Prezidentin apardığı islahatlar və həyata 
keçirdiyi layihələrin də məqsədi məhz 
budur: ölkədə sabit ab-hava hökm sürsün, 
əhalinin rifahı yüksəlsin, vətəndaşlarımız 
xoşbəxt yaşasınlar.

Vüsal BAYRAMOV,  
iqtisad üzrə fəlsəfə doktoru

Ölkədə həyata keçirilən islahatların nəticələri bütün sahələrdə, 
xüsusilə əhalinin sosial müdafiəsinin gücləndirlməsində 
özünü açıq şəkildə büruzə verir. Möhtərəm Prezidentimizin son 

bir il ərzində bir-birinin ardınca imzaladığı fərmanlar və sərəncamlar 
əhalinin sosial müdafiəyə xüsusi ehtiyac duyan təbəqələrinin 
rifahının yüksəldilməsi, onların cəmiyyətə fəal inteqrasiyası 
istiqamətində əsaslı dönüş yaradıb.  Son illərdə atılmış mühüm 
addımlar  bu qəbildən olan insanların çoxsaylı sosial proqramlara, o 
cümlədən sağlamlıq, reabilitasiya, ödənişsiz istirahət, texniki bərpa 
və nəqliyyat vasitələri ilə təminat proqramlarına cəlb olunması uğurla 
həyata keçirilir. 

Əlbəttə, bələdiyyə idarəetməsi 
Azərbaycandan qabaq dünyanın 
çox ölkəsində olub və uzun illər 
fəaliyyət göstərib. Ancaq onun 
kommunist ideologiyasından 
yenicə xilas olmuş bir ölkəyə 
məhz dünya ölkələrində oldu-
ğu şəkildə gətirilməsi mümkün 
deyildi. Heydər Əliyev bu siste-
min Azərbaycan çərçivəsində 
də səmərəli fəaliyyət göstərməsi 
üçün bir çox məqamları diqqətdə 
saxlamış, yerli şəraiti, men-
tal xüsusiyyətləri, xüsusən, 
sovet cəmiyyətindən qalmış 
stereotiplərin dağıdılması-
nı nəzərə alaraq, beynəlxalq 
təcrübəyə əsaslanan bir 
idarəetmə sistemi yaratmışdı. 
Maraqlıdır ki, bu il dekabrın 
23-də keçiriləcək seçkilər də 
məhz ilk bələdiyyə seçkilərimizin 
20 yaşının tamam olduğu günə 
təsadüf edir. 

 Dekabrın 23-də xalqımız 

iyirmi il Azərbaycanda fəaliyyət 
göstərmiş yerli özünüidarəetmə 
sisteminin növbəti simaları-
nı seçmək üçün səsvermə 
məntəqələrinə gedəcək 
və 1993-cü ilin payızından 
bəri nümayiş etdirdiyi seçici 
mütəşəkkilliyini yenə də ortaya 
qoyacaq. 

Bu seçkilərə hazırlıq prosesi 
çərçivəsində həyata keçiril-
miş bəzi tədbirləri xatırlatmaq 
məqsədi ilə Mərkəzi Seçki Ko-
missiyasının (MSK) saytına nəzər 
saldım. Həmin saytda gördüyüm 
materiallar təkcə bir jurnalıist kimi 
yox, həm də yaşlı ölkə vətəndaşı 
kimi məndə böyük qürur hissi 
yaratdı. MSK seçkinin ədalətli, 
şəffaf, operativ, beynəlxalq 
təcrübəyə cavab verən şəkildə, 
seçicilərin, müşahidəçilərin və 
namizədlətin maraqlarına cavab 
verən səviyyədə keçirilməsi 
üçün nə qədər təlimatlar ha-

zırlayıb, əyani vəsaitlər ərsəyə 
gətirib, məlumatlandırıcı və 
maarifləndirici tədbirlər keçirib-
miş. Doğrusu, əməkdaşlarımız 
həmin sayta istinadən, o 
sənədlərin və tədbirlərin 
əksəriyyəti barədə söz açıblar. 
İndi isə seçkilərə çox qısa vaxt 
qalıb və həmin sənədlər də, 
tədbirlər də artıq “ öz işlərini 
görüblər” və odur ki, onları 
yenidən xatırlatmağa ehtiyac 
yoxdur. 

Xatırladılmalı məqam isə 
odur ki, Azərbaycan Respubli-
kasının Prezidenti cənab İlham 
Əliyevin rəhbərliyi ilə son on 
altı ildə gələcəyə hesablan-
mış əhatəli dövlət proqram-
larının, genişmiqyaslı sosial 
və infrastruktur layihələrinin 
həyata keçirilməsi ölkəmizin 

sosial-iqtisadi inkişafında 
keyfiyyətcə yeni mərhələnin 
əsasını qoymuş, demokratik 
proseslərə güclü təkan vermiş, 
onun beynəlxalq aləmdə nüfu-
zunu gücləndirmişdir. Yuxarıda 
xatırlatdığımız kimi, artıq 20 ildir 
ki, ölkəmizdə bələdiyyə sistemi 
fəaliyyət göstərir. Bu qurumlar 
Azərbaycanda aparılan köklü 
islahatlar və yaşanan dinamik 
tərəqqi dövründə özünün inkişaf 

yolunu keçir, vətəndaşların ma-
raq və mənafeləri naminə yerli 
əhəmiyyətli məsələlərin həllində 
iştirak edir, onların etibarını 
qazanmağa, cəmiyyətimizdə 
özünəməxsus yer tutmağa səy 
göstərir, fəallıqlarını artırır, öz 
səlahiyyətləri çərçivəsində konk-
ret işlər görür.

Xatırladaq ki, bələdiyyələrin 
hüquqi statusunun qanun 
çərçivəsində müəyyənləşdirilməsi 
ilk dəfə olaraq məhz ümummilli 
lider Heydər Əliyevin bilavasitə 
rəhbərliyi ilə hazırlanmış və 12 
noyabr 1995- ci ildə ümum-
xalq səsverməsi yolu ilə qəbul 
edilmiş Azərbaycan Respubli-
kasının Konstitusiyasında öz 
əksini tapmışdı. Ümummilli 
liderin müəyyən etdiyi siyasi 
kursun Azərbaycan Respub-
likası Prezidenti İlham Əliyev 
tərəfindən uğurla həyata 
keçirilməsi nəticəsində dövlətin 
idarəetmə sistemi daha da 
təkmilləşdirilmiş, bununla ya-
naşı, yerli özünüidarəetmənin 
səmərəliliyinin artırılması, 
bələdiyyələrin səlahiyyət və 
fəaliyyətinin gücləndirilməsi 
istiqamətində zəruri tədbirlər 
davam etdirilmişdir. Odur ki, bu 
gün respublikamızda bələdiyyə 
institutu tam olaraq formalaş-
mış, ölkənin şəhər, qəsəbə və 
kəndlərində vətəndaşlarımızın 

rifahı naminə sosial-iqtisadi 
inkişafın təmin olunmasında fəal 
iştirak edən yerli özünüidarəetmə 
sistemi bərqərar edilmişdir.

Rəsmi sənədlərdə qeyd edilir 
ki, ölkədə yerli özünüidarəetmə 
siyasətini həyata keçirmək 
məqsədi ilə Azərbaycan Respub-
likası Prezidenti Adminstrasiya-
sının Ərazi-təşkilat məsələləri 
şöbəsində Bələdiyyələrlə iş 
sektoru, qanunvericilik bazasının 
yaradılması və təkmilləşdirilməsi 
üçün Milli Məclisdə Regi-
onal məsələlər komitəsi, 
bələdiyyələrin fəaliyyətinə inzibati 
nəzarəti həyata keçirmək, onlara 
metodoloji yardım göstərmək və 
maarifləndirilməsini təmin etmək 
məqsədi ilə Ədliyyə Nazirliyində 
Bələdiyyələrlə İş Mərkəzi, onların 
fəaliyyətinin əlaqələndirilməsinə, 
həmin fəaliyyətin beynəlxalq 
hüquq normalarına və mövcud 
qanunvericiliyə uyğun qurulması-
na və ortaya çıxan problemlərin 
birgə həll edilməsinə kömək 
göstərmək yolu ilə yerli 
özünüidarənin möhkəmlənməsi 
və inkişaf etdirilməsi üçün 
Azərbaycan şəhər, qəsəbə və 
kənd bələdiyyələrinin milli assosi-
asiyaları yaradılmışdır.

Belə ki, ölkədə bələdiyyələrin 
fəaliyyətini tənzimləyən 
"Bələdiyyələrin statusu haqqın-
da", "Bələdiyyə üzvünün statu-
su haqqında", "Bələdiyyələrin 
nümunəvi Nizamnaməsinin 
təsdiq edilməsi haqqında", 
"Bələdiyyə qulluğu haqqında", 
"Bələdiyyələrin əraziləri və tor-
paqları haqqında", "Bələdiyyələrin 
maliyyəsinin əsasları haqqın-
da", "Yerli (bələdiyyə) vergi və 
ödənişlər haqqında", "Bələdiyyə 
mülkiyyətinə əmlakın verilməsi 
haqqında" və digər əhəmiyyətli 
qanunlar qəbul olunmuş, 
Azərbaycan Respublikasının 
Torpaq, Su, Mülki, Seçki, Vergilər, 
İnzibati Xətalar məcəllələrinə 
bələdiyyələrlə bağlı müvafiq 
müddəalar daxil edilmişdir.

Bildirilir ki, Azərbaycan 
bələdiyyələrinin Türkiyə, Gürcüs-

tan, Almaniya, Avstriya, Latviya, 
Litva, Estoniya, Rusiya kimi 
ölkələrin bələdiyyə orqanları və 
onların yaratdıqları milli ittifaq 
və birlikləri ilə də sıx əməkdaşlıq 
əlaqələri qurulub, qardaşlaşma 
haqqında 30-a yaxın protokol və 
saziş imzalanıb, qarşılıqlı səfərlər 
təşkil edilib, qardaşlaşmış 
bələdiyyələr arasında təcrübə 
mübadiləsi həyata keçirilir. Yəni 
Azərbaycan Respublikasında 
yerli özünüidarəetmə orqanla-
rının səmərəli fəaliyyəti üçün 
dövlət tərəfindən sistemli tədbirlər 
həyata keçirilmiş, mükəmməl 
qanunvericilik bazası və insti-
tusional təsisatlar yaradılmış, 
bələdiyyə institutu tam formalaş-
mışdır. Məhz ona görə də ölkədə 
keçirilən bələdiyyə seçkilərinə 
həm əhalinin, həm də beynəlxalq 
təşkilatların marağı ildən-ilə artır. 

Yeri gəlmişkən, 2019-cu il 
dekabrın 23-nə təyin edilmiş 
bələdiyyə seçkiləri ilə əlaqədar 
yaranmış seçki mübahisələrinin 
həllinə dair keçirilən regional 
seminar-müşavirələrdə müxtəlif 
məsələlər -- "Vətəndaşların 
seçki hüquqlarının pozulması ilə 
əlaqədar şikayət və müraciətlərin 
verilməsi və onların araşdırılması 
qaydası”, "Seçki hüquqlarının 
müdafiəsi ilə bağlı qanunvericili-
yin məhkəmələr tərəfindən tətbiqi 
təcrübəsi” və "Məhkəmədə seçki 
hüquqlarının müdafiəsi ilə bağlı 
işlər üzrə icraat” mövzularında 
məruzələr dinlənilib.

Əməkdaşlarımızın Mərkəzi 
Seçki Komissiyasından və dairə 
seçki komissiyalarından aldığı 
son məlumatların hər birində 
qeyd edilir ki, ölkə ictimaiyyəti 
də, dövlət qurumları da 23 
dekabr bələdiyyə seçkilərinin 
ədalətli və şəffaf keçirilməsinə 
tam hazırdır. Dövlət digər seç-
ki və referendumlarda olduğu 
kimi, bu seçkilərdə də çoxsaylı 
müşahidəçilərin iştirakına şərait 
yaradıb.

İttifaq MİRZƏBƏYLİ,  
“Xalq qəzeti”

Azərbaycan Prezidenti İlham Əliyevin ölkəmizdə dayanıqlı sosial 
inkişafı təmin edən islahatlar proqramı vətəndaşların rifahının 
yüksəlməsi, məcburi köçkünlərin mənzil-məişət şəraitlərinin 
yaxşılaşdırılması istiqamətində müstəsna əhəmiyyətə malikdir. Belə 
ki, əhalinin sosial müdafiəsinin gücləndirilməsi, sosial ödənişlərin, o 
cümlədən əmək haqqı, pensiya və müavinətlərin əhəmiyyətli dərəcədə 
artırılması üçün mühüm addımlar atılır. İmtiyazlı vətəndaşların mənzillə 
və avtomobillə təminatı da daxil olmaqla, mühüm sosial proqramlar 
xeyli genişləndirilir. Şəhid ailələrinə  və müharibə əlillərinə ötən 
il nəzərdə tutulduğundan 3 dəfə çox olmaqla 626 mənzil təqdim 
edilib. Bu, böyük uğur olmaqla, ən azı  2500--3000 insanın sevinməsi 
deməkdir. Dövlət başçısının tapşırığına əsasən  2019-cu ilin sonuna 
qədər isə bundan 50 faiz çox olmaqla  934 mənzil və fərdi ev 
verilməlidir. 

Qarşıdakı bələdiyyə seçkiləri günü 
Azərbaycanda yerli özünüidarəetmə 

sisteminin 20 yaşı tamam olur
Dekabrın 23-də xalqımız daha 
bir ədalətli və şəffaf  bələdiyyə 

seçkilərində iştirak edəcək

Bu gün ölkəmizdə cəmiyyət həyatının hansı sahəsinə nəzər salırıqsa, orada ulu öndər 
Heydər Əliyevin siyasi müdrikliyi nəticəsində həyata keçirilmiş tədbirlərin nəticələrini 
görürük. Elə Azərbaycan ictimai-siyasi mühitində özünəməxsus uğurlara imza atmış yerli 
özünüidarəetmə sisteminin formalaşdırılması da ümummilli liderimizin xalq qarşısındakı 
danılmaz xidmətlərinin bir istiqamətidir. 2008-ci ildən başlayaraq artıq 10 ildir ki, Avropa 
Şurası Yerli və Regional Hakimiyyətlər Konqresinin tövsiyələrinə uyğun olaraq ölkəmizin 
bütün bələdiyyələrində “Azərbaycanda Yerli Demokratiya Həftəsi” tədbirləri keçirilir. 
Həftələrin keçirilməsində əsas məqsəd bələdiyyələrin fəaliyyətinin təkmilləşdirilməsi, yerli 
özünüidarəetmə proseslərində əhalinin rolunun, imkanlarının, eləcə də həmrəyliyinin artı-
rılmasıdır.

Aparılan islahatlar vətəndaşların ürəyincədir

Zaqatalada 119 yaşlı 
qadın səs verəcək

�� “İndiyədək keçirilən bütün seçkilərdə 
olduğu kimi, dekabrın 23-də keçiriləcək 
bələdiyyə seçkilərinə də rayonumuzda ciddi  
hazırlıq  işləri görülüb. İnanıram ki, seçki ilə bağlı 
bütün məsələlər yüksək səviyyədə həll edildiyinə 
görə dekabrın 23-də  problem və ya çətinliklə 
üzləşməyəcəyik”. 

Bu fikirləri 110 saylı Za-
qatala seçki dairəsinin sədri 
Fikrət Mustafayev səsləndirdi. 
Həmsöhbətim qeyd etdi ki, 

dairə  üzrə seçicilərin sayı 48 
min 196 nəfərdir. Bu qədər 
seçici 47 məntəqədə səs 
verəcək. Bələdiyyə üzvlüyünə 

qeydə alınmış  506 namizədin 
161 nəfəri Yeni Azərbaycan 
Partiyasının üzvüdür. Müxtəlif 
partiyaları təmsil edən və 
ya bitərəf namizədlərimiz 
də seçkiyə hazırlığın 
səviyyəsindən razılıq edirlər.

 Dairə seçki komissi-
yasının sədri əlavə etdi ki, 
builki bələdiyyə seçkisində 
də regionun ən yaşlı seçicisi  
bizim dairədə səs verəcək: 
“Çobankol kənd 34 saylı seçki 
məntəqəsindəki seçicilərin si-
yahısında 119 yaşlı  Əsgərova 
Fadimət Səlim qızının da adı 
vardır. O, evə səsvermə qu-
tusu göndərilməsindən imtina 
edib”.

Fikrət müəllim qeyd etdi 

ki, seçkiyə hazırlıq prosesində 
müşahidəçilərin sərbəst və 
maneəsiz fəaliyyət göstərməsi 
üçün  də lazımi şərait yara-
dılıb: “480 nəfər müşahidəçi 
qeydə alınıb. Dairə ərazisində 
5 VEB- kamera quraşdı-
rılıb. İlk dəfə səs verəcək 
seçicilərin sayı 1030 nəfərdir. 
Namizədlərin seçicilərlə görü-
şü üçün 21 qapalı və 21 açıq 
yer ayrılıb. MSK tərəfindən bü-
tün lazımı inventar və avadan-
lıqlar verilib. Əminliklə deyə 
bilərəm ki, bələdiyyə seçkilərini  
şəffaf, aşkar və demokratik 
şəraitdə keçirəcəyik”.

İlqar HƏSƏNOV,  
“Xalq qəzeti”

